
Galicia, rexión líder en pesca, acuicultura e transfor-
mación de produtos pesqueiros, acolleu en abril de 
2023 o primeiro Foro Galicia de Sostibilidade 
Global de Produtos do Mar GSSG (Global Sustainable 
Seafood Galicia Forum). 

GSSG persegue converter Galicia e España nun 
referente internacional no diálogo sobre sostibilidade, 
capaz de atraer e reunir a organizacións, 
institucións e profesionais con interese na sostibilidade 
dos produtos do mar.

Celebrado na cidade de Vigo –sede Afundación–,
a primeira edición GSSG contou con máis de 300 
asistentes.

Un total de vinte e un expertos do sector compartiron 
coñecemento e debateron sobre a sostibilidade e
rastrexabilidade dos produtos do mar, a contribución 
da industria á Axenda 2030 da ONU e as finanzas 
sostibles.

Conclusións 2023

   A colaboración, o diálogo e a 
transparencia son clave no camiño 
cara á sostibilidade dos produtos 
do mar.
   Os ecosistemas alimentarios de 
orixe acuática xeran emprego e 
ingresos nas comunicades nas que 
se desenvolven, facilitando a súa 
resiliencia. Máis de 600 millóns de 
persoas no mundo dependen destes 
ecosistemas.
   Preservar os ecosistemas acuá-
ticos e a súa diversidade é impres-
cindible para atender a demanda 
crecente de consumo. Destaca a 
evolución positiva da xestión das 
pesqueiras: o 82% das especies 
desembarcadas teñen unha orixe 
sostible, segundo o informe SOFÍA 
2022 de FAO.
   A transformación azul busca ga-
rantir a subministración de alimentos 
de orixe mariña en equilibrio coa 
sostibilidade ambiental, onde per-
soas e planeta han de ser o centro. 
Unha transformación baseada na 
ciencia, a colaboración, o diálogo e 
o traballo conxunto de todo o sector, 
dunha forma equitativa, inclusiva e 
resiliente.
   Representantes do sector expresa-
ron o seu compromiso coa respon-
sabilidade ambiental e as boas prác-
ticas laborais das frotas pesqueiras, 
incidindo na importancia das persoas 
do mar “antes que os peixes”.

   A obtención de datos e a utiliza-
ción da tecnoloxía son esenciais 
para conseguir rastrexabilidade ao 
servizo da seguridade alimenta-
ria, a legalidade e a sostibilidade, 
achegando transparencia e credibi-
lidade ao sector.
   O sector dos produtos do mar 
contribúe á Axenda 2030, a través 
da pesca e a acuicultura, asegu-
rando a nutrición da poboación 
mundial e loitando contra a fame 
(ODS 2: Fame cero).
   A eficiencia e as enerxías reno-
vables serán cruciais para alcanzar 
os obxectivos do ODS 7 (Enerxía 
alcanzable e non contaminante), 
nun sector que apenas supón o 1% 
das emisións de carbono. .
   As alianzas público-privadas, 
baseadas na colaboración entre 
institucións e industria, son clave 
para seguir avanzando na conse-
cución dos obxectivos de sosti-
bilidade (ODS 17: Alianza para os 
obxectivos).
   A xestión responsable do océano 
debe basearse na ciencia, no lide-
rado responsable do sector e nun 
diálogo que favoreza a implicación 
de todos os actores.
   A transferencia de coñecemento 
académico á sociedade na procura 
dunha xestión máis sostible require 
de tempo e recursos.  A experien-
cia amosa que a divulgación é 

máis eficiente cando se potencia o 
diálogo e o traballo conxunto entre 
os implicados.
   O reto de conservar a biodiver-
sidade alimentando a poboación 
debe estar en equilibrio con persoas 
e rendibilidade: sen sostibilidade 
económica non hai futuro.
   O proxecto colaborativo Sea-
food MAP é unha oportunidade de 
divulgar de forma verificada as boas 
prácticas do sector e a súa xestión.
   A consecución dos obxectivos 
de sostibilidade require ser ambi-
cioso.
   Os sectores financeiro e produtivo 
necesitan de transparencia e diálo-
go: o financeiro para ser visto como 
prescritor de sostibilidade e verifi-
cador, promovendo a sostibilidade 
e axudando ao sector produtivo; o 
sector produtivo, creando produtos 
e proxectos sostibles para ter acce-
so ao financiamento.
   O sector debe incorporar os as-
pectos de sostibilidade á estratexia 
empresarial, ofrecendo produtos 
sostibles e trazables para conseguir 
un océano san e produtivo en 2030.
    

“Sexamos ambiciosos para 
colaborar e dialogar de forma 
transparente no camiño cara á 
sostibilidade”.


